
	1. «Հայաստանի Հանրապետության կառավարության 2010 թվականի նոյեմբերի 18-ի N 1538-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետում նշված՝ Հայաստանի Հանրապետության կառավարության 2010 թվականի նոյեմբերի 18-ի N 1538-Ն որոշման (այսուհետ՝ Որոշում) վերնագիրը չի համապատասխանում նշված որոշման վերնագրին, ուստի ունի վերանայման կարիք:

	Ընդունվել է
Կատարվել է համապատասխան փոփոխություն

	2. Նախագծի 1-ին կետի 1-ին ենթակետով նախատեսված լրացումն անհրաժեշտ է վերանայել՝ ինկորպորացման անհնարինությունից խուսափելու համար, քանի որ Որոշման 1-ին կետի 3-րդ ենթակետում «ձևակերպման» բառ առկա չէ: Բացի այդ, անհրաժեշտ է վերանայել «1-ին մասի 3) կետը» ձևակերպումը՝ նկատի ունենալով «Նորմատիվ իրավական ակտերի մասին» օրենքի 14-րդ հոդվածի 5-րդ մասը, համաձայն որի՝ ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: 

	Ընդունվել է
Կատարվել է համապատասխան փոփոխություն

	3. Նախագծի 1-ին կետի 3-րդ ենթակետով նախատեսված փոփոխությունն անհրաժեշտ է վերանայել՝ ինկորպորացման անհնարինությունից խուսափելու համար, քանի որ Որոշման N 1 հավելվածի 14-րդ կետում «հայտատուն» բառ առկա չէ:

	Ընդունվել է
Կատարվել է համապատասխան փոփոխություն

	4. Նախագծի 1-ին կետի 5-րդ ենթակետի բ) պարբերությամբ Որոշման N 3 հավելվածի 3-րդ կետում նախատեսված լրացումը չի ինկորպորացվի, քանի որ նշված կետում «գրավոր» բառից հետո «՝» նշան առկա չէ: 

	Ընդունվել է
Կատարվել է համապատասխան փոփոխություն

	5. Նախագծի 1-ին կետի 5-րդ ենթակետի է) պարբերությամբ Որոշման N 3 հավելվածի 17-րդ կետով նախատեսված փոփոխության արդյունքում՝ նշված կետը կունենա հետևյալ բովանդակությունը՝ ներկայացված նյութերը որպես հայտ քննարկելու և այն ներկայացնելու թվականը սահմանելու նպատակով՝ դրանք ստանալու օրվանից հինգ աշխատանքային օրվա ընթացքում գործակալությունն ստուգում է դրանց համապատասխանությունն օրենքի 41-րդ հոդվածի 1-ին մասով սահմանված պահանջներին։ Այս կապակցությամբ անհրաժեշտ է նկատի ունենալ, որ Որոշման N 3 հավելվածի 19-րդ կետի համաձայն՝ եթե ներկայացված փաստաթղթերը չեն համապատասխանում սույն կարգի 18-րդ կետով սահմանված պահանջներին, ապա գործակալությունը դրանց ստացման օրվանից չորս աշխատանքային օրվա ընթացքում դրա մասին գրավոր ծանուցում է հայտատուին՝ չհամապատասխանող փաստաթղթերը երկամսյա ժամկետում այդ պահանջներին համապատասխանեցնելու վերաբերյալ առաջարկությամբ։ Նշված կարգավորումներից բխում է, որ գործակալությունը ստուգում է օրենքի պահանջներին համապատասխանությունը հինգ աշխատանքային օրվա ընթացքում, մինչդեռ՝ մյուս կարգավորմամբ սահմանված է, որ պահանջների անհամապատասխանության դեպքում դրանց ստացման օրվանից չորս աշխատանքային օրվա ընթացքում դրա մասին գրավոր ծանուցվում է հայտատուն: Նկատի ունենալով «Նորմատիվ իրավական ակտերի մասին» օրենքի 13-րդ հոդվածի 8-րդ մասը, համաձայն որի՝ նորմատիվ իրավական ակտերում բացառվում են իրավական նորմերի անհիմն կրկնությունները և ներքին հակասությունները՝ անհրաժեշտ է փոփոխությունը վերանայել:
	Ընդունվել է
Կատարվել է համապատասխան փոփոխություն

	6. Նախագծի 1-ին կետի 5-րդ ենթակետի ի) պարբերությամբ Որոշման N 3 հավելվածի 57-րդ կետով նախատեսված փոփոխության հետ միաժամանակ, առաջարկում ենք ևս մեկ փոփոխություն նախատեսել նշված կետում, այն է՝  «գտնվելու (բնակության) վայրի» բառերը փոխարինել «գտնվելու վայրի (հասցեի)» բառերով՝ նկատի ունենալով «Ապրանքային նշանների մասին» օրենքի (այսուհետ՝ Օրենք) 52-րդ հոդվածի 1-ին մասը: Նույն առաջարկը վերաբերում է նույն կետի 2-րդ ենթակետին:
 
	Ընդունվել է
Կատարվել է համապատասխան փոփոխություն,
ինչպես նաև 
(ի) պարբերությունը փոխարինվել է (ժա) պարբերությամբ

	7. Նախագծի 1-ին կետի 5-րդ ենթակետի իե) պարբերությամբ Որոշման N 3 հավելվածի 90-րդ կետի 1-ին ենթակետի գ. պարբերության մեջ նախատեսված փոփոխությունն ունի վերանայման կարիք, քանի որ նշված կետի 1-ին ենթակետը պարբերությունների բաժանված չէ:
	Ընդունվել է
Կատարվել է համապատասխան փոփոխություն, 
ինչպես նաև 
(իե) պարբերությունը փոխարինվել է (ժզ) պարբերությամբ

	8. Նախագծի 1-ին կետի 5-րդ ենթակետի իզ) պարբերության «օգտական մոդել» բառերն առաջարկում ենք փոխարինել «,օգտակար մոդել» կետադրական նշանով և բառերով:

	Ընդունվել է
Կատարվել է համապատասխան փոփոխություն, ինչպես նաև 
(իզ) պարբերությունը փոխարինվել է (ժէ) պարբերությամբ

	9. Նախագծի 1-ին կետի 5-րդ ենթակետի խգ) պարբերությամբ նախատեսված փոփոխությունն ունի վերանայման կարիք, քանի որ Որոշման N 3 հավելվածի 106-րդ կետում «կասկածներ առաջացնել ապրանքային նշանի պահպանության ծավալի վերաբերյալ» բառեր առկա չեն:
	Ընդունվել է
Կատարվել է համապատասխան փոփոխություն


	10. Նախագծի 1-ին կետի 5-րդ ենթակետի խդ) պարբերությամբ Որոշման N 3 հավելվածի նոր խմբագրությամբ շարադրվող 109-րդ կետն անհրաժեշտ է համապատասխանեցնել Օրենքի 45-րդ հոդվածի 9-րդ մասին: Մասնավորապես՝ Նախագծով նախատեսվել է, որ Օրենքի 45-րդ հոդվածի համաձայն, եթե սահմանված ժամկետում հայտատուն հայտարարություն է ներկայացնում միայն նշված տարրերից մի մասի նկատմամբ կամ հայտարարություն է ներկայացնում նշված տարրերից մի մասի նկատմամբ, իսկ մյուս մասի նկատմամբ ներկայացնում է պետական լիազոր մարմնի համար անընդունելի առարկություն կամ նշված բոլոր տարրերի կամ դրանց մի մասի նկատմամբ ներկայացնում է պետական լիազոր մարմնի համար անընդունելի առարկություն, ապա պետական լիազոր մարմինը մերժման այլ հիմքերի բացակայության դեպքում որոշում է կայացնում ապրանքային նշանը մասնակի գրանցելու մասին՝ նշում կատարելով նշված տարրերին ինքնուրույն պահպանություն չտրամադրելու մասին, մինչդեռ՝ Օրենքի 45-րդ հոդվածի 9-րդ մասի համաձայն՝ եթե սույն հոդվածի 7-րդ մասի համաձայն սահմանված ժամկետում հայտատուն՝ հայտարարություն ներկայացնում է նշված բոլոր տարրերի նկատմամբ, կամ հայտարարություն ներկայացնում է նշված տարրերից մի մասի նկատմամբ, իսկ մյուս մասի նկատմամբ ներկայացնում է պետական լիազոր մարմնի համար ընդունելի առարկություն, կամ նշված բոլոր տարրերի նկատմամբ ներկայացնում է պետական լիազոր մարմնի համար ընդունելի առարկություն, ապա պետական լիազոր մարմինն ապրանքային նշանի գրանցման կամ մասնակի գրանցման մասին որոշման մեջ նշում է կատարում միայն այն տարրերին ինքնուրույն պահպանություն չտրամադրելու մասին, որոնց նկատմամբ հայտարարություն է ներկայացվել՝ այդ նշումը ներառելով ապրանքային նշանի գրանցման մասին հրապարակվող պաշտոնական տեղեկությունների մեջ։ (…):

	Ընդունվել է
Կատարվել է համապատասխան փոփոխություն, ինչպես նաև 
(խդ) պարբերությունը փոխարինվել է (իդ) պարբերությամբ

	11. Նախագծի 1-ին կետի 5-րդ ենթակետի պարբերությունների համարակալումն անհրաժեշտ է համապատասխանեցնել «Նորմատիվ իրավական ակտերի մասին» օրենքի 14-րդ հոդվածի 5-րդ մասին, համաձայն որի՝ (…) Պարբերությունները համարակալվում են հայերենի այբուբենի փոքրատառերով, որոնք տեքստից բաժանվում են միջակետով:

	Ընդունվել է
Կատարվել են համապատասխան փոփոխություններ



